
ƏЙДƏГЕЗ, БИИБЕЗ! 
 
ГАЛИ ИЛЬЯСОВ музыкасы  
РОБЕРТ МИҢНУЛЛИН сүзлəре 
 
Җырлыйбыз да, биибез дə,  
Көлешəбез дə.  
Җырласак та, биесəк тə  
Килешə безгə. 
 

Кушымта: 
Бии кызлар һəм егетлəр,  
Иярми күз дə!  
Кушылыйк əле аларга,  
Əйдəгез, без дə! 

 
Куанычлар һəм бəхетлəр  
Сыймый күңелгə.  
Биемичə утырырга  
Без карт түгел лə! 
 

Кушымта. 
 
Буыннар əле катмаган,  
Без биеп калыйк.  
Хəтта бии белмəсəк тə,  
Бер биеп карыйк! 
 

Кушымта. 
 
Биемичə ничек инде  
Түзсен җаныбыз?!  
И-и-их, биибез! Безнең əле  
Шундый чагыбыз! 
 

Кушымта. 
 


